
1. OPĆE INFORMACIJE O SEMINARSKOM RADU 

Seminarski rad je stručni rad koji sadrži samostalnu stručnu obradu određene tematike iz nastavnog 

programa na dodiplomskom studiju. Svrha pisanja seminarskog rada ogleda se u mogućnosti da se 

proširi teoretsko i praktično znanje iz određene oblasti. Izradom seminarskog rada student stiče 

prva iskustva u pisanju strunih i naučnih radova. Iz tog razloga seminarski rad treba shvatiti, 

između ostalog, i kao svojevrsnu vježbu za predstojeću izradu složenijeg i obimnijeg studentskog 

djela – završnog rada.  

Svrha pisanja seminarskog rada je: 

 Proširivanje i produbljavanje saznanja iz određene oblasti; 

 Razvijanje samostalnosti u izradi pisanih saopštenja i vještine pisanja kratke i cjelovite 

analize nekog problema; 

 Razvijanje sposobnosti korištenja različitih izvora podataka; 

 Priprema studenta za pisanje složenijih i obimnijih samostalnih radova, kao što su eseji, 

stručni radovi i završni rad. 

Ova uputstva predstavljaju osnovna pravila i preporuke za pisanje seminarskog rada. Cilj je razviti 

jasno, precizno, dosljedno i etički utemeljeno pisanje koje odgovara akademskim standardima. 

Pisanje mora biti logično, jasno i tačno. Koristiti što jednostavniji i sažetiji izraz – bez suvišnih 

riječi. Svaka tvrdnja mora biti potkrijepljena dokazima ili jasno naznačena kao pretpostavka. 

Dosljednost je ključna: u jeziku, terminologiji, stilu i tehničkoj obradi teksta. Koristiti ujednačen 

jezik (ne miješati, npr. bosanski i engleski). Ne koristiti žargon, emotivne izraze ili subjektivne 

kvalifikacije. Izbjegavati duge, složene i strane riječi – pišite jasno i stručno. Koristiti samo 

priznate skraćenice – prilikom prvog spominjanja navesti puni naziv i skraćenicu u zagradi (npr. 

Svjetska zdravstvena organizacija (SZO)). 

Pisanje treba odražavati etičke vrijednosti: iskrenost, poštenje, skromnost. Kritiku treba usmjeriti 

na metodologiju ili pristup, a ne na autora lično. Izgradnja naučnog stila je proces – zahtijeva 

vježbu i pažnju. 

Kratka i jasna rečenica – do 40 riječi. Poželjna je jednostavna struktura bez viška veznika (i, 

ali, te…). Ne ponavljati iste riječi i izraze unutar rečenice. Paziti na gramatičku usklađenost: 

glagolska vremena, lice, jednina/množina, aktiv/pasiv. Reference se stavljaju na kraj rečenice, 

unutar zagrade, a tačka dolazi nakon zagrade. 

Paragraf sadrži više logički povezanih rečenica s jednom zajedničkom mišlju. Ne pišite 

prekratke paragrafe (osim uvodnih i zaključnih). Dužina paragrafa ne smije prelaziti jednu 

stranicu. Uvlačenje paragrafa (indent) ili dodatni razmak (spacing before) je moguće, uz dogovor 

s mentorom. Naslovi unutar paragrafa uglavnom nisu potrebni. 

Koristiti glagole, a ne glagolske imenice. Sadašnje vrijeme: za poznate činjenice i već objavljene 

rezultate. Prošlo vrijeme: za vlastite postupke i rezultate (posebno u poglavljima Materijali i 

metode i Rezultati). Buduće vrijeme: izbjegavati, osim u preporukama za daljnja istraživanja. 

Ne počinjati rečenicu brojkom – tada broj pišite slovima. Brojevi od jedan do devet pišu se 

slovima, a 10 i više brojkama. Jedinice mjere pišu se skraćeno (npr. 2 g, 5 kg, 25 m).  

Primjeri: 

 jedanaest, sedam, devet, 10, 11, 12; 

 3 287 205 (četveroznamenkasti brojevi se grupiraju samo u tabelama: 1 342); 

 33,25 %; P < 0,05; 

 25 – 3 = 22; -70 °C. 

Sam rad mora biti strukturiran, jasan i tehnički usklađen s propisima fakulteta. Rad se piše u trećem 

licu jednine ili množine, na jednom od službenih jezika Bosne i Hercegovine (bosanskom, 

hrvatskom ili srpskom jeziku) uz korištenje naučne i stručne terminologije, u obimu od 20 do 30 

stranica, A4 formata, fontom veličine 12, pismom Times New Roman, s proredom 1,5 i 

marginama: lijeva 4 cm, a gornja, donja i desna 2,5 cm. 

2. TEHNIČKE UPUTE ZA PISANJE SEMINARSKOG RADA 

Izgled, struktura i tehnička obrada seminarskog rada značajno utiču na cjelokupni dojam o 

ozbiljnosti pristupa akademskom pisanju. Upravo zato Sveučilište/Univerzitet "VITEZ" propisuje 

jasna pravila kojima se osigurava ujednačenost svih seminarskih radova na prvom ciklusu studija. 

Ova uputstva odnose se na sve fakultete unutar Sveučilišta. 

2.1. Primjer naslovne stranice seminarskog rada 

      SVEUČILIŠTE/UNIVERZITET „VITEZ“ 

                    FAKULTET_________________________ 

                                           (navesti naziv fakulteta) 

                                       (font: Times New Roman 16) 

 

 

IME I PREZIME 

(font: Times New Roman 16) 

 

 

NASLOV SEMINARSKOG RADA 

(font: Times New Roman 22, bold) 

SEMINARSKI RAD 

(font: Times New Roman 16) 

             Predmet:  

             Mentor: 

 

       Travnik, godina 

                                                  (font: Times New Roman 16) 

2.2. Izbor teme 

Tema rada može biti razrada određenog teorijskog pitanja, praktično istraživanje određene pojave 

ili analiza slučaja iz prakse. Izbor teme seminarskog rada u okviru odabranog nastavnog predmeta 

može se obaviti na dva načina, zavisno od pravila koja je predmetni nastavnik/saradnik objavio za 

dati predmet: student može izabrati temu sa unaprijed objavljene liste tema ili može samostalno 

definisati i predložiti neku drugu temu. U svakom slučaju, neophodno je studentu omogućiti da u 

što većoj mjeri aktivno učestvuje u izboru teme. 

U slučaju da student samostalno definiše i predlaže temu, neophodno je da uzme u obzir određene 

kriterije. Tema treba da bude: 

 atraktivna i interesantna, 

 relevantna za datu oblast, 

 aktuelna, 

 podobna za obradu (sa stanovišta dostupnosti izvora i vremena za obradu), 

 precizno definisana (ni preuska niti preširoka), 

 konkretna (ne apstraktna ili uopštena). 

Priroda teme seminarskog rada opredjeljuje i način obrade. U nastavnoj praksi postoje sljedeća tri 

načina: 

1. Ako je tema teoretska, student prikuplja relevantnu literaturu, vrši izbor i strukturiranje 

sadržaja prema tezama postavljenim u okviru određene teme, analizira izabrani sadržaj i 

prezentuje saznanja relevantna za temu; 

2. Kod tema koje su više praktične prirode studenti primjenjuju znanja usvojena u nastavno-

obrazovnom procesu, a proučavanjem adekvatne literature na analizu primjera iz prakse, 

rješavanje konkretnih praktičnih zadataka, empirijska istraživanja, studiju slučajeva i 

slično; 

3. Teme teoretsko-aplikativnog karaktera zahtijevaju kombinaciju prethodna dva načina. 

Treba izbjegavati teme koje su preširoko ili preusko određene, a nije uputno izabrati niti temu koja 

je zbog čestog korištenja u studentskim radovima iscrpljena, tako da je studentu teško bez 

ponavljanja dati vlastiti doprinos njenoj obradi. 

 

2.3. Bibliografska priprema 

Kad je izabrana tema jasno formulisana, pristupa se, u konsultaciji sa mentorom, prikupljanju 

građe - izvora informacija koje će poslužiti za izradu rada i donošenje adekvatnih zaključaka. To 

nije mehanički već kreativni čin, jer se proučavanjem ranijih saznanja stvara pogodna osnova za 

razvoj novog shvatanja. 

Osnovni izvori podataka su razni pisani materijali: enciklopedije, knjige, monografije, radovi u 

domaćim i inostranim časopisima, razna dokumenta i drugo. Pisane materijale studenti sami 

prikupljaju ili do njih dolaze u biblioteci. 

Brojne i veoma značajne informacije vezane za temu rada mogu se dobiti i korištenjem Internet 

mreže. Pri tome se mora voditi računa o pouzdanosti i sigurnosti tih podataka. 

 

2.4. Struktura rada  

a) Na Fakultetu informacijskih tehnologija, Fakultetu poslovne ekonomije, i Pravnom 

fakultetu 

 NASLOVNA STRANICA 

 SADRŽAJ 

 UVOD 

 GLAVNI DIO (razrada teme) 

 ZAKLJUČAK  

 POPIS LITERATURE  

 PRILOZI (po potrebi) 

 

b) Struktura seminarskog rada na Fakultetu zdravstvenih studija 

 Naslovna stranica 

 PREDGOVOR (nije obavezan) 

 SAŽETAK (na jednom od BiH jezika i engleskom) i KLJUČNE RIJEČI 

 SADRŽAJ 

 UVOD 

o Historijat 

o Epidemiologija 

o Etiologija itd. 

 CILJEVI, ZADACI I SVRHA ISTRAŽIVANJA 

o Ciljevi istraživanja 

o Zadaci istraživanja 

o Svrha istraživanja 

 HIPOTEZE 

o Nulte hipoteze 

o Alternativne (radne) hipoteze 

 MATERIJAL I METODE 

o Vrsta istraživanja 

o Mjesto i vrijeme istraživanja 

o Ispitanici (materijal) i metode 

o Statistička obrada podataka (nije obavezna, ali je poželjna) 

 REZULTATI 

 DISKUSIJA 

 ZAKLJUČCI I PREPORUKE 

 LITERATURA 

 PRILOZI (ankete i sl.). 

2.4.1. Naslovna stranica 

To je prva stranica rada. Ona treba da pruži osnovne informacije o autoru i radu, kao što su: 

 Naziv visokoškolske ustanove; 

 Naznaku vrste rada (seminarski rad); 

 Naziv predmeta; 

 Naslov rada; 

 Nastavničko zvanje, akademsku titulu, ime i prezime mentora;  

 Ime i prezime studenta, broj indeksa (upisnice);  

 Mjesto, godina izrade (predaje) rada. 

Ne preporučuje se na naslovnoj stranici navoditi druge podatke, niti stavljati bilo kakve ilustracije. 

Obavezni elementi treba da budu na odgovarajući način raspoređeni na naslovnoj stranici. 

Naslovna stranica ne označava se rednim brojem. 

2.4.2. Sadržaj 

Predstavlja tekstualno-numerički pregled dijelova rada. U njemu su navedeni osnovni dijelovi 

rada, odnosno naslovi i podnaslovi koji odražavaju njegovu strukturu te redni brojevi stranica na 

kojima se ti dijelovi nalaze. Shodno tome, sadržaj se piše nakon završetka teksta i njegovog 

obilježavanja stranicama, kao što je urađeno u ovom uputstvu. Sadržaj može biti na početku ili na 

kraju rada, ali je, zbog lakšeg snalaženja čitalaca i preglednosti, prihvatljiviji prvi način. 

2.4.3. Uvod 

Tekst seminarskog rada obavezno započinje uvodom. Cilj uvoda je da kod čitaoca pobudi 

interesovanje i da ga preliminarno upozna sa tematikom koja se obrašuje u radu. Uvod stoga treba 

da bude kratak (jedna do dvije stranice teksta), jezgrovit, jasan, informativan i interesantan. 

Treba nastojati da se uvodnim razmatranjima obuhvate slijedeći elementi: 

 definisanje problema i predmeta istraživanja, 

 određivanje osnovnog cilja istraživanja, 

 postavljanje osnovne hipoteze i eventualno pomoćnih hipoteza, 

 navođenje metoda primijenjenih u istraživanju, 

 opisivanje sadržaja pojedinih dijelova rada, 

 ocjenjivanje dosadašnjih istraživanja u datoj oblasti, 

 navođenje osnovnih izvora informacija, 

 ukazivanje na teorijski i praktični značaj obrade izabrane tematike. 

 

2.4.4. Glavni dio (razrada teme) 

To je osmišljen temeljan i argumentovan prikaz teoretskih i praktičnih aspekata teme. On je 

najvažniji i svakako najobimniji dio rada (obično čini od 70% do 80% rada). Njime treba obuhvatiti 

sve ono što je u uvodu obećano. Zbog toga je obično raščlanjen na poglavlja, podpoglavlja, 

odjeljke i didaktičke cjeline (pasuse). Svi navedeni dijelovi treba da budu pravilno raspoređeni i 

signirani, međusobno povezani i adekvatno dimenzionisani. 

Raspored i signiranje dijelova može se izvesti slovima, brojevima i njihovom kombinacijom. 

Najčešće se koristi signiranje pomoću sistema brojeva, a ponekad i signiranje kombinacijom 

arapskih i rimskih brojeva, korišćenjem samo arapskih brojeva ili pak kombinacijom brojeva i 

slova, kako je to prikazano u tabeli na prethodnoj stranici (vidjeti primjer 1. prikazan na prethodnoj 

stranici). Bez obzira na to za koji se sistem (način) signiranja opredijelimo, on se mora dosljedno 

primjenjivati u radu. 

Ovaj dio rada nije samo prosta reprodukcija teksta iz izvora koje je student konsultovao, već treba 

da sadrži i njegove stavove i kritičke poglede u vezi osnovnih pitanja koja se u radu tretiraju. 

Ukoliko je udio mišljenja studenta veći, rad se smatra kvalitetniji. 

 

2.4.5. Zaključak 

Zaključak je završni dio seminarskog rada. Zaključak sadrži odgovore na postavljena pitanja u 

uvodu, u njemu se potvrđuje ili odbacuje glavna hipoteza. U zaključku se ponavljaju najvažnije 

konstatacije i stavovi iz glavnog dijela rada, vode i računa da se ne koriste iste formulacije i iste 

rečenice. 

Zaključak ne smije sadržati tabele i ilustracije. Po pravilu, u zaključak se ne uvrštavaju citati niti 

fusnote. Zaključak se piše na posebnoj stranici, a njegova dužina treba da se kreće od jedne do 

dvije stranice teksta. 

 

2.4.6. Literatura 

Na Fakultetu poslovne ekonomije, Fakultetu informacijskih tehnologija i Pravnom fakultetu 
primjenjuje se APA stil citiranja (engl. American Psychological Association), koji je široko 

prihvaćen u društvenim znanostima. To znači da se unutar teksta navodi prezime autora i godina 

izdanja (na primjer Novak, 2020), dok se na kraju rada u poglavlju literatura formira abecedni 

popis svih referenci, prema prezimenu prvog autora. Detaljne upute za korištenje APA stila 

citiranja dostupne su na adresi: www.apastyle.org. 

Primjeri citiranja prema APA stilu:  

 Knjiga: Jackson, R. S. (2000). Wine Science. Academic Press. 

 Naučni članak: Gavrić, T. (2021). Conflict management strategies in family business: A case 

study of Bosnia and Herzegovina. Ekonomski vjesnik: Review of Contemporary 

Entrepreneurship, Business, and Economic Issues,34(1),101-114. 

 Poglavlje u uredničkoj knjizi: Bénabou, R., & Tirole, J. (2020). Mindful economics: The 

production, consumption, and value of beliefs. In G. Benhabib, A. Bisin, & M. O. Jackson 

(Eds.), Handbook of Social Economics (Vol. 2, pp. 615–708). Elsevier. 

https://doi.org/10.1016/B978-0-444-53592-4.00014-2. 

 Rad iz zbornika skupa: Zafirovski, M. (2021). Economic freedom and inequality in 

transitional societies: A critical reassessment. In Proceedings of the 17th International 

Conference on Economic and Social Development (pp. 143–153). Varazdin Development and 

Entrepreneurship Agency. https://esd-

http://www.apastyle.org/
https://doi.org/10.1016/B978-0-444-53592-4.00014-2
https://esd-conference.com/upload/book_of_proceedings/Book_of_Proceedings_esdZagreb2021_Online.pdf

conference.com/upload/book_of_proceedings/Book_of_Proceedings_esdZagreb2021_Online.

pdf. 

 

 Internetski izvor (institucionalni dokument): OECD. (2023). Skills outlook 2023: Thriving 

in a digital world. https://www.oecd.org/publications/oecd-skills-outlook-2023-3e397497-

en.htm. 

Na Fakultetu zdravstvenih studija, način citiranja je prema VANCOUVER stilu. Reference 

se u tekstu rada označavaju arapskim brojkama, počevši od 1. Broj reference u tekstu se obično 

stavi u zagradu (ili u superscript), a tačka je iza zagrade. Citiranje u poglavlju literatura je prema 

redoslijedu pojavljivanja u tekstu. Pravila citiranja možete pogledati i na: International committee 

of medical journal editors Uniform requirements for manuscripts submitted to biomedical jornals: 

Sample references. Dostupno na: http://www.nlm.nih.gov/bsd/ uniform_requirements.html. 

U prilogu su primjeri citiranja referenci prema Vancouver stilu: 

Knjige i monografije: 

Piše se: Prezime Inicijal imena autora. Naslov knjige. Izdavač. Mjesto izdavanja, Godina 

izdavanja. Poželjno je napisati i stranice (2020:213-5.). 

 Ako je jedan autor: Zvizdić Š. Opća medicinska virusologija. Medicinski fakultet Sarajevo. 

DES. Sarajevo, 2002:55. 

 Ako je više autora: Kalenić S, i sur. Medicinska mikrobiologija. Medicinska naklada. Zagreb, 

2013.  

 Ako postoji više izdanja: Richter B. Medicinska parazitologija. 3. izd. Liber. Zagreb, 1982:112-

3. 

 Ako postoji urednik: Zergollern-Čupak Lj. ur. Humana genetika. Jumena. Zagreb, 1983:17-60. 

 Ako se radi o poglavlju u knjizi: Sunter V, Yigit O, Skitarelić N. Combined Open and 

Endoscopic Approach to the Paranasal Sinus. In: Cingi C, Bayar Muluk N. Ed. All Around the 

Nose. Springer. Berlin, 2019:629-33. 

 Ako je referenca u zborniku radova: Alter M. The epidemiology of multiple sclerosis. An 

overview. In: Hartog Jager WA, Bruyn GM, Heijstee APJ, Ed. Proceedings of the 11th World. 

Congress of Neurology. Excerpta medica. Amsterdam, 1978:330-50. 

 Ako se citira doktorski, magistarski ili završni rad: Šimurina T. Model predviđanja povraćanja 

nakon opće anestezije pri laparoskopskim ginekološkim zahvatima (Doktorski rad). Medicinski 

fakultet Sveučilišta u Zagrebu, Zagreb, 2011. 

Članci iz časopisa: 

Piše se: Prezime Inicijal imena autora (ako su dva imena pišu se inicijali oba, bez tačaka između). 

Naslov rada. Skraćeni naziv časopisa Godina; volumen(broj):stranica. Stranice pisati skraćeno: 

155-9 ili 155-65 ili 155-200. Časopise treba pisati kraticom koju koristi Index Medicus (dostupno 

na: http://www.pubmed.gov). U polju Search odaberite bazu Journals, a u polju - for - upišite puni 

naziv traženog časopisa. Kratica će biti navedena u polju Title Abbreviation. Ako referenca ima do 

šest autora, treba navesti sve autore. Ako ima sedam ili više autora, treba navesti prva tri, a zatim 

dodati i sur. ili et al. 

https://esd-conference.com/upload/book_of_proceedings/Book_of_Proceedings_esdZagreb2021_Online.pdf
https://esd-conference.com/upload/book_of_proceedings/Book_of_Proceedings_esdZagreb2021_Online.pdf
https://www.oecd.org/publications/oecd-skills-outlook-2023-3e397497-en.htm
https://www.oecd.org/publications/oecd-skills-outlook-2023-3e397497-en.htm
http://www.nlm.nih.gov/bsd/
http://www.pubmed.gov/

 Ako je jedan autor: Skitarelić N. Kliničke manifestacije infekcije uzrokovane virusom humane 

imunodeficijencije (HIV) u otorinolaringologiji. Med Jad 2006;36(1):105-12. 

 Ako je više od šest autora: Gokengin D, Oprea C, Begovac J, et al. HIV care in Central and 

Eastern Europe: How close are we to the target? Int J Infect Dis 2018;70(15):121-30. 

 Ako je izvor reference Suplement časopisa: Lundstrom I, Nylander C. An electrostatic approach 

to membrane bound receptors. Period Biol 1983;85(Suppl 2):53–60. 

 Ako je referenca s interneta: Židovec S. Infektivne bolesti. Šta je to broj CD4 i čemu služi? 

Hrvatska udruga protiv HIV i virusnog hepatitisa, Zagreb, 2019. Dostupno na: https://huhiv.hr/ 

(preuzeto: 16.02.2021.). 

 Ako nema autora, već je rad djelo neke organizacije: WHO. Global health observatory data - 

summary of global HIV epidemic. Dostupno na: 

https://www.ecdc.europa.eu/sites/default/files/documents/hiv-surveillance-report-2019.pdf 

(preuzeto: 29.01.2021.). 

 

2.4.7. Prilozi 

Ako ih ima, daju se na kraju rada i označavaju rednim brojevima. Oni imaju određeni značaj za 

bolje razumijevanje sadržaja rada, ali se ne mogu prikazivati u osnovnom tekstu. To mogu biti 

razne tabele, grafikoni, formulari, statistički podaci, dodatni tekstovi i slično. 

 

2.5.Margine i format 

Rad se piše na papiru formata A4, s jasno definiranim marginama: lijeva margina iznosi 4 cm, a 

gornja, donja i desna 2,5 cm. Ovakav raspored ostavlja dovoljno prostora za uvezivanje rada, ali i 

za čitko raspoređivanje teksta na stranici. 

 

2.6.Oblikovanje teksta 

Svaki novi odlomak (paragraf) se počinje uvlačenjem prvog reda Tekst se poravnava obostrano 

(justificirano), što pridonosi urednosti i profesionalnom dojmu. Kod nabrajanja se koristi lijevo 

poravnanje.  

 

 

2.7.Prored i razmaci 

U glavnom tekstu koristi se prored 1,5. Sadržaj se formatira proredom 1,5. U fusnotama i 

legendama koristi se jednostruki prored (single, pt 10).  

 

2.8.Tabele, slike i grafikoni 

Tabele, slike i grafikoni moraju biti numerirani i jasno označeni. Naziv tabele piše se iznad, a 

naziv slike, grafikona ili crteža ispod prikaza. Izvor podataka navodi se iza: u maloj zagradi, 

https://huhiv.hr/
https://www.ecdc.europa.eu/sites/default/files/documents/hiv-surveillance-report-2019.pdf

fontom 10 pt i proredom single. Redoslijed prikaza mora pratiti logiku izlaganja, a svi elementi 

moraju se pozivati u tekstu rada. 

 

2.9. Uloga mentora 

Mentor ima vrlo značajnu ulogu u svim fazama izrade seminarskog rada. Saradnja mentora i 

studenta najčešće se odvija konsultacijama koje predstavljaju veoma koristan oblik pomoći i 

usmjerenja studentu. Ovaj oblik saradnje značajno utiču na kvalitet rada. 

 

Broj: 806/25 

Datum: 27.06.2025. godine  

 

     

  

PREDSJEDNIK SENATA 

prof. dr. sc. Jamila Jaganjac, rektor, s.r. 

  

 


